
христовою и великаго чудотворца Николая молитвами; тогда же убо и 
в богоспасаемом граде Киеве уморшее отроча живо наидоша лежащее пред 
иконою Николая чудотворца, II еще мокроте текущей от него. И о сих л. 35 
преславных, великих и неизследованных чудесех святое имя Николая 
простреся во вся вселенныя концы, не токмо в верующих, но и неверую­
щих. Но на предлежащее возвратимся. 

Великий князь Георгий беспрестанно сице зовый: «Святый Николае, 
помилуй мя!» Во едину же нощь великому князю, мало притихнувшу от 
болезни и воздремавшу во сновидении, ста пред ним святый Николай 
в ризах, яко же Иоанн, и рече ко князю: «Что скорбяша зело и вопиеши 
ко мне?» Он же поведа ему беду болезни своея. И рече ему святый Нико­
лай: «Княже, аще хощеши цел быти, поели в Киев град, и есть в Киеве 
у святыя София на полатех икона Николая чудотворца, круглая дека, — 
и меру образа показуя, — повели речь принести к себе и молебная совер-
шити; и повели святити воду и покропися ею, и примеши исцеление; и 
егда получиши желаемое, память имей ко иконе моей и в предыдущие •*• & о6-
II годы неотложну». И абие с словом невидим бысть. 

Князь же убо Георгий, возбнув от видения, нача плакати, и вскоре 
посылает собора своего клирос с болярином своим дворецким в Киев град 
в ладии Ильмером езером. И ветру убо противну и зелну сущу, много 
труждашеся и ничтоже успеша, богу тако изволившу и святому Николаю 
святителю. И от бури ветренния заехаша в некия остров, ожидаху вре­
мени, дондеже ветр утихнет. И в том протоце стояху три дни и три нощи, 
семо и овамо не могущи здвигнутися от бури ветренния. В четвертый же 
день изыде повар из ладий почерпати воды, уготовати ядь болярину 
своему и сущим с ним, и видит деку круглу, плавающу по воде, ниц пово-
лочену нечим. II И не сме прикоснути ея, и вшед в ладию, сказа господину л. зб 
своему бывшее. Он же убо вскоре изыде из ладии и подняв плавающее, 
видит икону написану быстраго помощника и скораго послушателя вели­
каго архиерея христова Николая, тое же мерою написанну, яже с ним 
посланная от князя мера ей. И пригласив священный клирос, иже с ним, 
и многия слезы излия, и отпевшая молебная честне, внесоша в ладию и 
возвратишася к Великому Новуграду с радостию великою. Уже бо и ветру 
стройну сущу и благополучну. 

И егда достигоша Великаго Новаграда, и самому убо великому князю 
в слух прииде бывшее чудо, и выела в Сретение священный чин со кресты. 
И множество много людей из града изыдоша в Сретение на преславное 
то чудо. И егда II принесоша икону пред болящаго князя, и абие в том л. 36 об. 
часе воста от ложа своего, и нача молитися святому чудотворцу Николаю, 
реки слез испущая из очию своею, облобызал икону, приводя известием 
словес свидетельство древних его чудес. И в том часе повеле себе вести 
за иконою во святую церков. И отпевше молебная со освященным собором, 
и освятивше воду, и чудную ону икону мывше, покропися князь святою 
водою, и до конца исцеле благодатию христовою и великаго святителя 
Николая молитвами. 

И за сие преславное чудо великий князь Мстислав Святославичь и 
баба его II благоверная княгина Анна воздвигнуша церков каменну пре- л. 37 
красну на дедине дворе на Ярославле, во имя иже во святых отца нашего 
Николая архиепископа Мир Ликийских чудотворца, и подписаша стен­
ными писмены, и чудную ону икону в ней поставиша. 

Молитвами, господи, святителя и чудотворца Николая помилуй и спаси 
нас ныне и присно и во веки веков. Аминь. 

(Новгородский историке-художественный музей, № 488, ЛЛ. Зі—37). 

